
Illum xtaqt li nitkellmu fuq 
il-bżieżaq! Bużżieqa hi ġugarell 
tant sempliċi li jagħti tant gost 
lit-tfal u, ngħiduha kif inhi, anki 
lill-adulti. Hemm tant affariji-
et li tista’ tagħmel bil-bżieżaq. 
Tużahom biex tarma għal xi 
party mal-ħbieb. Tużahom biex 
turi li f’dak il-post qed jilt-
aqgħu l-ħbieb. Fuq kollox tista’ 
tużahom biex tilgħab, u la qed 
nitkellmu fuq il-logħob irridu 
ngħidu li l-lista twila mhux 
ħażin tal-logħob li tista’ tilgħab 
bil-bżieżaq – bżieżaq bl-ilma, 
bżieżaq marbutin mas-saqajn, 
bżieżaq biex tonfoħ f’daqsijiet u 
forom differenti… insomma, veru 
jġibu l-ferħ!

Però qatt ħsibtu li bużżieqa taf 
iġġib ukoll is-swied il-qalb?! Qatt 
rajtu tifel jew tifla li nfaqgħetil-
hom xi bużżieqa? Jaħasra tinqa-
sam qalbi magħhom narahom 

jibku għax ikunu tilfu dik il-bużżi-
eqa kkulurita li kienu qed jilagħbu 
biha.

Imma qatt ħsibt li kultant jista’ 
jiġrilna bħall-bużżieqa? Kultant 
jiġri li nibdew nintefħu bina 
nfusna. Flok nintefħu bl-arja, 
nintefħu għax naħsbu li aħna 
aħjar mill-bqija, li aħna nidhru 
isbaħ, nafu nilbsu isbaħ, b’saħħit-
na aktar mill-oħrajn, l-aktar bravi 
fil-grupp, l-aktar li nafu nilagħbu 
l-futbol jew l-aktar li għandna 
ħbieb! Kif indunajtu hemm ħafna 
affarijiet li jneffħuna. U nibqgħu 
nintefħu u nintefħu… u x’jiġri? 
Jekk nibqgħu naħsbuha, hekk 
jiġrilna bħall-bużżieqa – fl-aħħar 
tisma’ ħoss kbir, tinfaqa’ u tis-
piċċa biċċa lastiku bla forma u 
bla użu.

Fl-Evanġelju tal-lum, Ġesù qed 
javżana li jekk nimlew rasna 

“Kliem biss għandhom,
imma fatti xejn.”

li aħna aħjar minn xi ħadd, se 
jiġrilna bħall-bużżieqa li ntefħet 
iżżejjed. Hekk ġralhom ħafna 
qassisin fi żmien Ġesù. Ma kinux 
nies ħżiena. Imma għax bdew 
jaħsbu li l-oħrajn ma kinux tajbin 
bħalhom, spiċċaw biex tilfu t-triq 
it-tajba.

Min-naħa l-oħra, jekk ma nin-
tefħux iżżejjed u nibqgħu umli, 
inkunu qed nibnu teżor fis-sema. 
Ġesù jrid jurina li dak li għand-
na tajjeb hu don li rċevejna 
mingħand Alla, u jekk nużawh 
tajjeb se jwassalna li nirbħu 
s-Saltna tas-Smewwiet.

Allura minn issa ’l quddiem, 
meta tara bużżieqa, apparti li 
tieħu gost tivvinta xi logħba 
biha… ftakar ukoll biex ma tin-
tefaħx bik innifsek għax inkella 
tispiċċa tinfaqa’ u titlef dak li 
tant hu għal qalbek.

Il-Wieħed u Tletin Ħadd tas-Sena
Il-Ħadd 5 ta’ Novembru 2017



����
Sib il-Kelma

Fost l-ittri t’hawn taħt għandek issib dawn il-kelmiet moħbija marbuta mas-silta 
li għadna kif qrajna. Aqbad lapes u dur dawn l-ittri biex issib il-kliem mistur. 
KATEDRA, MOSÈ, KITTIEBA, FARIŻEJ, JGĦIDULKOM, ĦARSUH, KLIEM, BISS, KBIR, QADDEJ

����Agħti l-kulur

Il-kbir fostkom għandu jkun 
il-qaddej tagħkom; min jitgħolla
jitbaxxa, u min jitbaxxa, jitgħolla.

